
transfiguration {s} = Cambiamento de un figura in un altere. Relig. -, stato gloriose in le qual Jesus Christo se monstrava a tres de su discipulos sur le monte Tabor; festa catholic le 6 del augusto.

transfix- vide transfiger.

+ transfixar {v} = Med. Trenchar, secar, taliar.

transfixion {s} = Med. Methodo operatori empleate in certe amputationes.

transformabile {adj} = Que pote esser transformate.

+ transformabilitate {s} = Qualitate de esser transformabile..

transformar {v} = (lat. trans, ultra de, e formare, formar) Donar a un persona, a un cosa un altere forma que celle que ille habeva previemente: Circe transformava le companiones de Ulyxes in porchettos, - un materia prime, - oleo in margarina, - un castello in hotel,- in actos, (un cosa) se transforma in habito un grippa que se transforma in pulmonia / pneumonia.

De hic: transformismo; transformista; transformibile; transformation; transformative; transformator.

transformation {s} = Action de transformar; cambiamento de forma: - de materias prime. Math. - canonic, - de movimento in calor, - nuclear, factor de -, formula de -.

+ transformational {adj} = Ling. Que concerne le transformationes: grammatica -.

transformative {adj} = Habente le function de transformar.

transfоrmator {s} = Alcuno qui transforma alique. Electr. Apparato que transforma le currente alternative in un altere currente alternative del mesme frequentia, ma de tension differente, - de soldatura, - variabile, - de separation.

+ transformatori {adj} = Serviente a transformar.

transformismo {s} = Theoria biologic, formulate al XlXe s., secundo le qual le esseres viventese ha transformate al curso del tempore ideologic???. Lamarck, Darwin era le principaldefensores del -.

transformista {s} = Partisano del transformismo.

+ transformista {adj} = Relative al transformismo.

+ trans {s} = (lat. transfuga) Soldato qui deserta e passa al inimico: persona qui abandona un partito, un doctrina, un gruppo pro raliar se a un altere.

transfunder (-fund-/-funs-) {v} = Facer passar un liquido de un recipiente in un altere; etiam Med. Operar le transfusion del sanguine.

De hic: transfusion.

transfus- vide transfunder.

transfusion {s} = Operation de passar un liquido de un recipiente; etiam Med. operation per le qual on face passar le sanguine de un recipiehte o del vena de un individuo in celle de un altere con gruppa sanguine determinate: - sanguinee / de sanguine.

+ transfusional {adj} = Med. Relative al transfusion sanguine: centro -.

+ transfusor {s} = Med. Apparato pro transfusion sanguine.

transgreder (-gred-/-gress-) {v} = (del lat. transgressus, qui ha transversate) Contravenir a un ordine, a un lege: - un lege, - ordines, - le leges del grammatica. Syn. Infrander, ridar.

De hic: transgression; transgressive; transgressor; transgressar.

transgress- vide transgreder.

transgressar {v} = Transgreder: - ordines, - le leges del grammatica.

transgression {s} = Action de transgressar / transgreder: - del lege. Geol. - marin, submission de un parte del continente per le mar, que resulta sia per le submersion del continente, sia per le elevation del nivello del mar: mar de -. Contr. regression.

transgressive {adj} = Habente le tendentia a transgressar; etiam Geol.: mar -.

+ transgressor {s} = Celle qui transgressa: – del lege.

+ transhumantia {s} = Displaciamento saisonal de un grege in le scopo de rejunger un zona ubi illo potera nutrir se, o le displaciamento del mesme grege verso le loco de ubi iilo era partite.

+ transhumar {v} = Effectuar transhumantia.

transiente {adj} = Passanto, passagere, ephemere, transitori, temporari: le vita -, mal, curte albergation (in un hotel etc.).

transigente {adj} = Disposite pro corapromisso.

+ transigentia {s} = Disposition pro compromisso.

